
Physical Address: Fleurbaix, Van Reede St, Stellenbosch 7600    Postal Address: Private Bag X5023, Stellenbosch 7599, South Africa

BOOM BESTELLING - 2010PLANTJAAR

	DATUM

BESTEL
	KULTIVAR
	BOME
	METODE VAN BETALING

	
	Bo-stam
	Onderstam
	Bestel 
	Toegeken 
	Spesifikasies van bome
	Kweker
	KONTANT
	KREDIET

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	


Ek bevestig hiermee dat ek die bogenoemde bome bestel het en dat ek die Verkoopsvoorwaardes op die keersy van hierdie bladsy gelees en aanvaar het.

.

KOPER SE NAAM (in drukskrif):      
…………………………………………

BUYER’S NAME PRINTED

HANDTEKENING VAN KOPER:

………………………………………….

SIGNATURE OF BUYER

DATUM:




………………………………………….

DATE

Hierdie bestelling is alleenlik geldig indien u die afskrif en aangehegte verkoopsvoorwaardes onderteken en DRINGEND aan SAPO Trust terug faks.

	VERKOOPVOORWAARDES

	1.
Algemeen

1.1
Enige kontrak tussen SAPO Trust (hierna SAPO) genoem en die Koper is onderworpe aan hierdie terme en voorwaardes.

1.2
Hierdie voorwaardes vervang enige ander terme of voorwaardes wat vervat word in enige ander dokument wat uitgereik is deur SAPO en SAPO behou die reg voor om sodanige dokument te ignoreer.

1.3 SAPO onderneem om enige afwyking in spesifikasies, wat tydens bestelling van materiaal by SAPO gestel is, deurlopend deur die jaar met die Koper te kommunikeer om te verseker dat bestelling volgens spesifikasie of afwyking deur Koper goedgekeur, afgelewer word.

1.4 SAPO vereis dat enige klagtes oor kwaliteitsprobleme of verkeerde administratiewe prosesse oor plantmateriaal skriftelik by SAPO aangemeld word binne 14 (VEERTIEN) dae na ontvangs in geval van boomvrugte en binne 48 (AGT-EN-VEERTIG) uur na ontvangs in geval van wingerdplantmateriaal.  Na voorlegging van sodanige beswaar moet die Koper die plantmateriaal beskikbaar stel aan SAPO vir die nodige ondersoeke en die Koper waarborg dat die plantmateriaal op daardie stadium vir sodanige ondersoek beskikbaar sal wees.

1.5 SAPO sal nie aanpreeklik wees teenoor die Koper of enige ander persoon vir enige gebreke/siektes van die plantmateriaal, wat nie deur die Sagtevrugtesertifiseringskema beskryf word nie.

1.6 Na aanvaarding van die plantmateriaal deur die Koper kan SAPO nie verantwoordelik gehou word vir enige verborge of sigbare gebreke of enige skade wat daarna voortvloei, direk of indirek, na die verkooptransaksie afgehandel is nie.  

2.
Kwotasies

2.1
Enige kwotasie wat deur SAPO gegee word is nie 'n aanbod deur SAPO om plantmateriaal te verkoop aan die Koper nie.

2.2 SAPO kan te enige tyd sodanige kwotasie herroep.

3.
Bestellings

3.1 Enige hoeveelhede plantmateriaal toegeken en enige tydsbepaling of afleweringsdatum wat vermeld word, sal slegs as 'n beraming dien en SAPO sal nie aanspreeklik wees vir enige wysigings aan die hoeveelhede of datum van aflewering nie.  SAPO sal nie aanspreeklik wees vir skadevergoeding nie en die Koper sal nie geregtig wees om die kontrak te kanselleer indien SAPO nie die gemelde hoeveelheid op die gemelde datum gereed het nie.

3.2 Die plantmateriaal word deur ‘n kweker van die produsent se keuse vervaardig en aan SAPO gelewer vir verkoop aan die produsent.  Indien die grootte van die plantmateriaal nie ooreenstem met die verlangde spesifikasies van die produsent nie, weens omstandighede buite SAPO of die kweker se beheer, sal die produsent nie geregtig wees om die bestelling te kanselleer nie, maar sal SAPO ‘n prysvermindering toepas ooreenkomstig die standaardpryse wat jaarliks deur SAPO vasgestel word.  SAPO onderneem om teen 31 Maart van elke jaar die produsent skriftelik in kennis te stel indien die spesifikasies en getal bome nie gelewer kan word nie.

3.3
In die geval waar plantmateriaal na die Koper versend word, sal SAPO se verantwoordelikheid eindig en alle risiko op die Koper oorgaan op datum waarop die plantmateriaal gelewer word.

3.4
'n Bestelling sal as gekanselleer beskou word na skriftelike versoek deur die Koper en SAPO hierdie versoek skriftelik aan die koper bevestig het.  Kansellasie sal alleenlik in SAPO se diskresie berus.  Die deposito sal verbeur word waar die kansellasie deur SAPO aanvaar word.

3.5
Indien voormelde skriftelike toestemming ontbreek waar enige gedeelte van die bestelling gekanselleer word na sluiting van die ooreenkoms, sal die Koper aanspreeklik gehou word vir die volle koopprys plus rente.

4.
Betalingsterme

4.1
Die Koper onderneem om, in geval van kredietaankope, die koopprys aan SAPO te betaal binne 30 (DERTIG) dae na datum van staat.

4.2 Betalings aan SAPO sal gemaak word by wyse van kontant / per bank gewaarborgde tjek of elektroniese oorplasing voor of by afhaal van die plantmateriaal

4.3
Sonder benadeling van enige van SAPO se ander regte of remedies, sal rente gevra word op enige uitstaande bedrag na 30 (DERTIG) dae en teen 'n koers van 2%  bo die prima koers soos van tyd tot tyd bereken deur ABSA Bank op oortrokke rekeninge.  

4.4
Tensy anders vermeld, sluit alle pryse BTW, enige ander belastings en heffings uit, welke kostes deur die Koper gedra sal word.

4.5
Betalings sal aan SAPO gemaak word vry van enige aftrekkings.

4.6
SAPO het die reg om, na voltooiing van die Kredietaansoekvorm, ondersoek in te stel na die Koper se kredietwaardigheid ten einde te bepaal of hy krediet aan die Koper gaan verleen, al dan nie.


	4.7
Tot tyd en wyl voormelde bepaling gemaak is, sal die plantmateriaal op 'n kontantbasis gelewer word.

4.8
Koper is self verantwoordelik vir enige vervoerkostes wat SAPO mag aangaan vir aflewering van plantmateriaal aan Koper

4.9
Die Koper mag onder geen omstandighede enige betaling verskuldig aan SAPO terughou nie.  Die Koper mag nie enige bedrag verskuldig deur SAPO aan die Koper afspeel teen enige bedrag wat die Koper aan SAPO verskuldig mag wees nie.  Geen betaling aan SAPO sal teruggehou word op grond van 'n beweerde teeneis teen SAPO nie.

4.10
SAPO is geregtig om boompryse, tantieme en heffings jaarliks skriftelik te wysig en behou die reg voor om weens buitensporige wisselkoersveranderinge te enige tyd die tantieme te hersien.

5.
Deposito


Die deposito op die plantmateriaal sal betaalbaar wees op aanvraag.

6.
Lewering

6.1
Nieteenstaande lewering sal eienaarskap van goedere vestig in SAPO totdat die verkoopprys ten volle deur die Koper aan SAPO betaal is.

6.2
Die risiko vir skade, verlies of diefstal van goedere sal oorgaan op die Koper op datum waarop die plantmateriaal aangebied word vir versending en SAPO se perseel verlaat.

6.3
Die voorsiening van beoogde afleweringsdatums aan die Koper is 'n blote beraming en SAPO is geensins daaraan gebonde nie.

6.4
Koper is verantwoordelik om die bestelling tydens aflewering na te gaan en die afleweringsnota te teken as bewys dat geen tekorte ontvang is nie.

6.5
Die onus rus op die Koper om te bewys dat plantmateriaal verlore geraak het of dat dit beskadig is.

6.6
SAPO behou die reg voor om lewering op te skort indien die Koper enige terme en voorwaardes van hierdie ooreenkoms verbreek.

7.
Beperking van Aanspreeklikheid

Die Koper sal geen eis teen SAPO hê vir enige vertraging in die lewering of gebrek aan lewering van plantmateriaal of enige van sy verpligtinge as gevolg van vis major nie.

8.
Borgstelling

8.1
Die ondergetekende verbind hom/haar in sy/haar persoonlike hoedanigheid as Aandeelhouer, Lid, Eienaar of Vennoot as mede-hoofskuldenaar in solidum (gesamentlik en afsonderlik) vir die volle bedrag betaalbaar aan SAPO.

8.2
Die ondergetekende verbind hom/haar ten gunste van SAPO, sy opvolgers in titel en verbind homself as borg en mede-hoofskuldenaar in solidum met die Koper vir die behoorlike en stiptelike nakoming deur die Koper vir alle verpligtinge teenoor SAPO in terme van hierdie ooreenkoms.

8.3
Die ondergetekende sal gebonde wees aan die bepalings van hierdie ooreenkoms asof hy die Koper is, mutatis mutandis, spesifiek, maar nie beperk tot insoverre die Ooreenkoms voorsiening maak vir bewyse van feite, koste in die geding, diening van proses, beperkings van verdediging en jurisdiksie.

9.
Versekering van plantmateriaal

9.1
Die Koper is self verantwoordelik vir enige versekering van enige aard wat mag uitgeneem word.

10.
Jurisdiksie, domicilium en koste

10.1
Hierdie ooreenkoms word gereël deur en in ooreenstemming met die Wette van       Suid-Afrika.

10.2
Die Koper onderwerp hom hiermee aan die jurisdiksie van die Landdroshof in verband met enige aksie of aangeleentheid wat uit hierdie ooreenkoms of die kansellasie daarvan mag ontstaan, met dien verstande dat SAPO die reg voorbehou om enige sodanige aksie of aangeleentheid in die Hooggeregshof te laat bereg.

10.3
Indien SAPO enige geregtelike stappe hoegenaamd teen die Koper neem ingevolge hierdie ooreenkoms, hetsy met of sonder kansellering van die kontrak, is die Koper ook teenoor SAPO aanspreeklik vir alle regskostes aangegaan soos tussen prokureur en eie kliënt, met inbegrip van invorderingskommissie, asook enige koste aangegaan vir die opsporing van die Koper.

10.4
Beide partye kies as hulle domicilium citandi et executandi die adresse soos uiteengesit in die SAPO Kredietooreenkoms.

10.5
Die domicilium van enigeen van die partye kan verander word na 'n ander adres binne die Republiek van Suid-Afrika deur skriftelike kennisgewing deur so 'n party met ingang van die datum van ontvangs of geagte ontvangs van so 'n kennisgewing deur laasgenoemde

11.
Algehele Ooreenkoms

Hierdie vorm die algehele ooreenkoms tussen die partye en geen variasie of kansellasie van hierdie kontrak is geldig tensy dit skriftelik geskied en onderteken word deur beide partye nie.



	
	


Geteken te ………………………………. op hierdie ………….. dag van …………….…………….20……

…………………………….








Koper (Behoorlik daartoe gemagtig)

Getuie 1

Getuie 2

nms SAPO Trust

